
Annotatsiya. Mazkur maqolada badiiy gimnastikachilar haqida va O’zbekistonda badiiy 

gimnastikaning rivojlanishi haqida fikr va mulohazalar berib o’tilgan. Shunungdek badiiy 

gimnastika o’yinlari, ularning tuzilishi va o’yin o’tqazilishi haqida kengroq yoritilgan. 

DEVELOPMENT TENDENCY OF ARTISTIC GYMNASTICS. 

Abstract. This article contains thoughts and opinions about rhythmic gymnasts and the 

development of rhythmic gymnastics in Uzbekistan. It also describes rhythmic gymnastics games, 

their structure, and how the game is played. 

Key words: Scale, rhythm, reaction, clap, register, gallop, wavy, culmination. 

ТЕНДЕНЦИИ РАЗВИТИЯ СПОРТИВНОЙ ГИМНАСТИКИ. 

Аннотация. В данной статье изложены мысли и мнения о художественных 

гимнастках и развитии художественной гимнастики в Узбекистане.Также более 

подробно освещены игры художественной гимнастики, их структура и способы 

проведения игр. 

Ключевые слова: Масштаб, ритм, реакция, хлопок, регистр, галоп, волнистость, 

кульминация. 

 

Yuqori malakali gimnastikachi qizlarni tayyorlashni muvaffaqiyatli amalga oshirishni, 

umuman yuqori natijalar sportini va xususan badiiy gimnastikani rivojlanishi an’analarini tizimli 

va diqqat bilan o‘rganishsiz amalga oshirish mumkin emas.  

Badiiy gimnastika  – progressiv rivojlanayotgan tizim hisoblanadi, shuning uchun asosiy 

an’analarini ajratish sportning ushbu turini o‘rganishni eng muxim momenti hisoblanadi. 

Zamonaviy badiiy gimnastika uchun quyidagi an’analar xarakterlidir: 

- sportchi qizlarni individual va guruh dasturlaridagi kompozitsiyalari murakkabligini 

o‘sishi; 

- individual va guruh mashqlarining musobaqa dasturlarini bajarishning kaskadli usuli va 

dinamikligi; 

- trenirovka ishi xajmini oshirish; 

- gimnastikachi qizlarning individual imkoniyatlarini chegaraoldi amalga oshirish; 

- gimnastikachi qizlarning harakat amallarini optimal balanslanganligi (gavdaning barcha 

qismlari bilan va predmetlar bilan ishlash); 

- maxsus tayyorgarlik xajmini  trenirovka ishining umumiy xajmida oshirish; 

- yillik siklda musobaqalar kuni miqdorini va musobaqa davrining davomiyligini 

oshirish; 

- gimnastikachi qizlarni xalqaro uchrashuvlarda, Osiyo, jahon chempionatlarida va 

Olimpiya o‘yinlaridagi ko‘p sonli g‘alabalari; 

- jahonda Rossiya, Bolgariya, Belorus, Ukraina va boshqa mamlakatlardan 

mutaxassislarni jalb qilish, oqibatida yuqori malakali gimnastikachi qizlarni tayyorlashning 

samarali texnologiyalarini tezkor tarqalishi;  

- badiiy gimnastika sportning an’anaviy turi bo‘lmagan mamlakatlardan (Yаponiya, 

Koreya, Kipr, Qoxira, Braziliya, Angliya, Tailand va b.) xalqaro arenada gimnastikachi qizlarning 

paydo bo‘lishi; 

- trenerlarning malakasini oshirish;  

- hakamlarning malakasini oshirish;  

- badiiy gimnastikani rivojlanishini progressiv omillaridan biri – ekspert baholash 

tizimini – musobaqalar qoidalarini takomillashtirish hisoblanadi, ularning asosiga ko‘p yillik ilmiy 

tadqiqotlar kiritilgan; 

- bolalar sport maktablarida badiiy gimnastika bo‘yicha yangi sport bo‘limlarini 

ko‘paytirish; 

-   mustaqil davlatlar hamdo‘stligi mamlakatlari shaharlarida badiiy gimnastika bo‘yicha 

tayyorgarlik markazlarini ochish;  

- badiiy gimnastika bo‘yicha klublarni ko‘paytirish; 

- Yuqori malakali sportchi qizlarni tayyorlashning turli jihatlari bo‘yicha ilmiy-tadqiqot 

ishlanmalarini amaliyotga qo‘llash; 

- badiiy gimnastikada tayyorgarlikni ta’minlashning barcha turlarini takomillashtirish; 

- ekipirovka va musobaqa liboslarini doimiy takomillashtirish; 

- gimnastikachi ayllarni tayyorlashning boshqaruv jihatlarini takomillashtirish. 

Yuqorida qayd qilingan an’analar jahon badiiy gimnastikasining yo‘nalganligini 

belgilaydi. Lekin, bizning mamlakatimizda yuqori malakali gimnastikachi qizlarni tayyorlash 

tizimini ishlab chiqish uchun   xarakterli bo‘lgan an’analarni belgilash zarur bo‘lib, ularning 

qatoriga quyidagilarni kiritish mumkin: 

- badiiy gimnastika bilan shug‘ullanadigan bolalar sonini ko‘paytirishni; 

- badiiy gimnastika bilan shug‘ullanish tashkil qilingan xududlar sonini ko‘paytirishni. 

Ularning ichida etakchi xududlar – Toshkent, Xorazm, Buxoro, Navoiy, Samarqand; 

- Bolalar va o‘smirlar sport maktablarida badiiy gimnastika bo‘limlari sonini 

ko‘paytirishni; 

- badiiy gimnastikada klubli tizimni rivojlantirishni; 

- Respublikaning turli xududlarida zahira tayyorlashni amalga oshirayotgan yuqori 

malakali trenerlar sonini ko‘paytirishni; 

- O`zbekiston va xalqaro musobaqalarda hakamlikni amalga oshiradigan yuqori malakali 

hakamlar sonini ko‘paytirishni; 

- yuqori malakali gimnastikachi qizlarni tayyorlash amaliyotida ilmiy tadqiqotlar 

natijalarini qo‘llashni. 

Bizning nazarimizda, ushbu an’analar barqaror xarakterga va amalga oshirilishining uzoq 

muddatli istiqboliga ega. 

Jahon badiiy gimnastikasida  kuchlarning nisbatini belgilaydigan o‘n to‘rtta omillar 

ajratildi. Shuni aytish lozimki, mamlakatda bidiiy gimnastikani mavjudligining muvaffaqiyatli 

bo‘lishi va dunyoda etakchi pozitsiyani ushlab turish uchun har bir omilning ahamiyati tengdir. 

 Ushbu asosiy omillar quyidagilar hisoblanadi: 

- badiiy gimnastikani jismoniy tarbiyaning milliy tizimidagi o‘rni. Tarixan shunday 

shakllanganki, barcha gimnastika fanlarining vositalari xalqimizning jismoniy tarbiyasida etakchi 

o‘rinlardan birini egallaydi. Gimnastika, maxsus tanlangan jismoniy mashqlar tizimi  va ilmiy 

ishlab chiqilgan metodik usullar sifatida jismoniy qobiliyatlarni har tomonlama 

takomillashtirishga, salomatlikni mustahkamlashga, odamlarning ijodiy umrini ta’minlashga 

yo‘naltirilgan. Uning vositalari va usullarini keng diapazonda bo‘lishi  amalda barcha odamlarni: 

bolalar va o‘smirlarni, yoshlarni va yoshi kattalarni, qizlar va erkaklarni, sog‘lom va xastalikka 

chalinganlarni qamrab olish imkonini beradi. 

-  Bizning mamlakatimiz an’anaviy ravishda gimnastika mamlakati hisoblanadi, o‘zining 

milliy maktabiga ega bo‘lib, u, gimnastikaning barcha sport turlarida jahon arenalarida 

muvaffaqiyat qozonishni ta’minlab kelmoqda. Badiiy gimnastika – Osiyo va olimpiya 

harakatlariga   taqdim etgan  sport turi bo‘lib, katta zafarlar bilan mamlakatimizni jahonga 

tanitmoqda. Davlat siyosati sog‘lom odamni tarbiyalashga qaratilgan. Qizlarning barkamol 

rivojlanishiga alohida e’tibor qaratilmoqda, bu, badiiy gimnastikani, ushbu vazifalarni amalga 

oshirishdagi etakchi rolini belgilaydi. Shu tufayli, badiiy gimnastika federatsiyasi tomonidan 

ta’lim standartining ikkinchi avlodi doirasida boshlang‘ich ta’lim uchun badiiy gimnastika 

bo‘yicha dasturni ishlab chiqish g‘oyasi tashabbusi ilgari surildi. Ushbu dastur yuzasidan 

gimnastika ixtisoslashtirilgan iqtidorli yosh sportchilar maktabi Toshkent shahrida tashkil qilindi 

va O’zbekiston DJTIda “Badiiy gimnastika” ixtisosligi ochildi. “Yulduzli bolalar” dasturi ko‘p 

funksiyali xarakterga ega: bolalarni gimnastika vositalari yordamida sog‘lomlashtirish, barkamol 

rivojlantirish hamda iqtidorlarni aniqlash maqsadida bolalarning keng doirasini badiiy gimnastika 

bilan shug‘ullanishga keng jalb qilish; 

- badiiy gimnastikani mamlakatimizda keyingi yillarda ommalashuvi ancha darajada 

oshdi. Anastasiya Berestetskaya, Jamila Raxmatova, Anastasiya Serdyukova, Ulyana Trofimova, 

Rostaburova Marta, Valeriya Davidova, Samira Amirova va boshqa ko‘pchilik O’zbekistonlik 

sportchi qizlarning erishgan buyuk yutuqlari badiiy gimnastika kabi hodisani ko‘p qirraligini va 

go‘zalligini namoyish qiladi va sportning ushbu turini targ‘ibot qiladi, uni ommaviylashtiradi, 

qizlarni jozibadorligini oshiradi. Ommaviylik esa, qoidaga ko‘ra, yuksak natijalar sportining asosi 

hisoblanadi. Katta miqdordagi gimnastikachi qizlar o‘z tayyorgarligining har xil bosqichlarida 

mamlakat terma jamoasi tarkibiga kirish uchun yaroqliligini, xalqaro arenalarda raqobat qila 

olishini namoyish qilishi orqali etakchilik uchun kurashga kirishadi. O`zbekistonning badiiy 

gimnastika bo‘yicha terma jamoasi tarkibiga sportchi qizlarni saralash paytida yuqori raqobat 

mavjud; 

- badiiy gimnastikani sport turi sifatida targ‘ibot qilish. Targ‘ibot orqali ta’sir qilish 

samarasi televidenie, radio, matbuot kabi kommunikatsiya vositalari, maxsus nashrlarning  

(darsliklar, o‘quv qo‘llanmalar, badiiy gimnastikaning dolzarb muammolari bo‘yicha dissertatsion 

tadqiqotlarning) mavjudligi bilan erishiladi. Oxirgi yillarda xalqaro ahamiyatga ega bo‘lgan, har 

yili mamlakatmizda o‘tkaziladigan “Baby cup” festivali katta qiziqish uyg‘otib kelmoqda. 

O’zbekistonlik badiiy gimnastika vakillarini jahon arenalarida muvaffaqiyatli chiqishlari – 

sportning ushbu juda jozibali turini targ‘ib qilishning eng yaxshi usulidir; 

- badiiy gimnastikani moliyalashtirish va shug‘ullanish uchun moddiy-texnika bazasi. 

- Mamlakatimizda badiiy gimnastikachi qizlarni tayyorlashning harakatdagi shakli – 

davlat tomonidan moliyalashtirilishi hisoblanadi. Uning tarkibiy qismlari quyidagilar hisoblanadi: 

gimnastikachi qizlarning trenirovka, musobaqalashuv va tiklanish faoliyatini amalga oshirish 

uchun zamonaviy inshootlarni qurish va ekspluatatsiya qilish, integral tayyorlash jarayonida 

ishtirok etadigan trenerlar va barcha mutaxassislar mehnatiga haq to‘lash; 

-  badiiy gimnastika bo‘yicha milliy federatsiyaning va unda ishning turli yo‘nalishlari va 

xududiy federatsiyalarni nazorat qilish bo‘yicha mutaxassislarning mavjudligi. Bosh vazifalarni 

xal qilishga yo‘naltirilgan  federatsiyalarning barcha strukturaviy bo‘linmalarini yuqori 

professional darajada bo‘lishi asosiy shart hisoblanadi; 

-  trener kadrlarning sifat va miqdor tavsiflari – mamlakatni yuqori malakali 

gimnastikachi qizlarni tayyorlash uchun imkoniyatining sezilarli darajadagi ko‘rsatkichi. Bizning 

malakatimiz bidiiy gimnastikani sport turi sifatida butun dunyoga tanitgan buyuk pedagoglar 

sulolasi bilan faxrlanadi. Ko‘pchilik milliy federatsiyalar rossiyalik trenerlarning xizmatidan 

foydalanishadi, bu, badiiy gimnastikani jahonda rivojlanishiga ko‘maklashadi; 

- badiiy gimnastika bo‘yicha trenerlarni tayyorlash va  malakasini oshirish. Bu, avvalam 

bor, maxsus ta’lim muassasalarida tayyorlash hamda mamalakatimiz va dunyodagi etakchi 

pedagoglarning ilg‘or ish tajribasini umumlashtirish yo‘li orqali malaka oshirish. Trenerlarni 

tayyorlash, zamonaviy sport amaliyoti istiqbollarini hisobga olgan holda ilgari suradigan talablarni 

e’tiborga olish orqali tashkil qilinishi kerak; 

- badiiy gimnastika bo‘yicha hakamlarni tayyorlash va  malakasini oshirish. O’zbekiston 

federatsiyasi  mazkur jihatga katta e’tibor qaratadi va xalqaro toifadagi hakamlarning bilimlarini 

mukammallashtirish maqsadida  seminarlarni tashkil qilish uchun mutaxassislarni doimiy ravishda 

jalb qiladi; 

- badiiy gimnastikaning rivojlanishini boshqaradigan xujjatlarning mavjudligi. Bu, 

avvalam bor, malakaviy dasturlar, musobaqalar qoidalari, gimnastikachi qizlarga qo‘yiladigan 

malakaviy talablar bo‘lib, ular jahon badiiy gimnastikasining rivojlanishi va sport yutuqlari 

istiqbollarini bashorat qilish an’analarini hisobga olish bilan ishlab chiqiladi; 

- mamlakatni Xalqaro gimnastika federatsiyasida (FIG)  va Osiyo gimnastika 

birlashmasida vakilligi. Bunday vakilliksiz badiiy gimnastikani, sportning mazkur turi qonunlari 

bo‘yicha tabiiy,  mantiqiy rivojlanishiga ishonish mumkin bo‘lmaydi.     

- badiiy gimnastikada integral tayyorlash tizimining mavjudligi. Badiiy gimnastikada 

integral tayyorlash ilmiy asosda amalga oshiriladi va dinamik rivojlanadigan tizim hisoblanadi. U, 

har bir yangi olimpiya siklida, o‘z ichiga, ilmiy ta’minlanishini talab qiladigan samarali texnologik 

va uslubiy yangiliklarni kiritadi. Bu, trenerlar, vrachlar, olimlarning birgalikda o‘zaro harakatlari 

bilan gimnastika nazariyasi va uslubiyoti sohasida ilmiy-tadqiqot ishlarini jadallashtirish zaruratini 

belgilaydi. Amaliyotning doimiy rivojlanadigan talablari tufayli,  terma jamoa rahbarlarining 

buyurtmasiga ko‘ra tadqiqotlarni amalga oshirish zarur.  Terma jamoasi uchun gimnastikachi 

qizlarni tayyorlashni adekvat psixologo-pedagogik va tibbiy-biologik ta’minlash – yuqori va 

barqaror sport natijalariga erishishning zaruriy sharti hisoblanadi; 

- gimnastikachi qizlarni ixtisoslashgan bolalar maktablari va olimpiya tayyorgarligi 

markazlari orqali tayyorlash. Bolalar va o‘smirlar sport maktablari va olimpiya tayyorgarligi 

markazlarining etarli miqdorda mavjudligi, ularda olib boriladigan maqsadli ish sportchi 

qizlarning yoshga oid mezonlarini hisobga olgan holda istiqbolli modellarini aniqlash imkonini 

beradi hamda sportda orientirlanish, saralash va sportchi qizlarni tayyorlashning har xil 

bosqichlaridagi natijalarini bashorat qilish tizimini takomillashtirishga ko‘maklashadi; 

- milliy terma jamoada  ilmiy-tadqiqot ishlarini yo‘lga qo‘yish sifati gimnastikachi 

qizlarning integral tayyorgarligini turli tarkibiy qismlarini takomillashtirishga ko‘maklashadi. 

- Badiiy gimnastika nazariyasi va uslubiyotini ishlab chiqayotgan mamlakatmiz olimlari 

tomonidan boy ilmiy potensial to‘plangan bo‘lib, u, amaliyotchi trenerlarga sport trenirovkasi 

vazifalarini muvaffaqiyatli xal qilish imkonini beradi; 

- ilmiy-uslubiy adabiyotlarni nashr qilish, ularni har xil malakali gimnastikachi qizlarni 

tayyorlashda qo‘llash zarur. Badiiy gimnastika sohasidagi ilmiy izlanishlar faol tarzda amalga 

oshirilmoqda va gimnastikachi qizlarni integral tayyorlash tizimiga  faol joriy qilinmoqda. 

Mazkur tizimning funksiya qilishi, uning barcha elementlarini optimal balanslashtirish 

paytidagina mumkin bo‘ladi.  

